
I. DISPOSICIONS XERAIS
CONSELLERIA DE EDUCACION E ORDENACION UNIVERSITARIA

DECRETO 229/2011, do 7 de decembro, polo que se regula a atencion a diver-
sidade do alumnado dos centros docentes da Comunidade Auténoma de Galicia
nos que se imparten as ensinanzas establecidas na Lei organica 2/2006, do 3
de maio, de educacion.

O Estatuto de autonomia de Galicia, no artigo 31, determina que é competencia plena
da Comunidade Auténoma de Galicia a regulacién e a administracion do ensino en toda
a sua extension, nos seus niveis e graos, nas suas modalidades e especialidades, sen
prexuizo do disposto no artigo 27 da Constitucion e nas leis organicas que, conforme o
punto primeiro do artigo 81, a desenvolvan.

A Lei organica 2/2006, do 3 de maio, de educacion, no capitulo | do titulo preliminar esta-
blece os principios e fins do sistema educativo; entre os principios que o inspiran destacan
a calidade da educacion para todo o alumnado; a equidade, a inclusion educativa e a non
discriminacién; a concepcién da educacion ao longo de toda a vida; a flexibilidade para
adecuar a educacion a diversidade de aptitudes, intereses, expectativas e necesidades do
alumnado; a orientacién educativa e profesional do estudantado; o esforzo compartido por
alumnado, nais, pais ou titores e titoras legais, profesorado, centros, administraciéns, insti-
tucidéns e o conxunto da sociedade, e a autonomia para establecer e adecuar as actuacions
organizativas e curriculares. Mediante eses principios tratase de conseguir o éxito escolar
de todo o alumnado.

No propio titulo Il da referida lei, dedicado a equidade na educacion, establécese que
as administracions educativas disporan os medios necesarios para que todo o alumnado
alcance o maximo desenvolvemento persoal, intelectual, social e emocional, asegurando
0S recursos necesarios para que o alumnado que requira unha atencién educativa dife-
rente a ordinaria poida acadar o maximo desenvolvemento posible das suas capacidades,
asi como os obxectivos establecidos con caracter xeral para todas as alumnas e alumnos.
Igualmente, disponse que as administracions educativas estableceran os procedementos
€ recursos precisos para identificar de forma tempera as necesidades educativas especifi-
cas do alumnado. A atencion integral debera iniciarse desde 0 momento da identificacion e
tendo como principios a normalizacion e a inclusion, e que, para facer efectivo o principio
de igualdade no dereito & educacion, desenvolveran accions de caracter compensatorio en
relacion coas persoas, grupos € ambitos territoriais que se encontren en situacions desfa-

vorables, tratando de evitar as desigualdades derivadas de factores sociais, econémicos,
culturais, xeograficos, étnicos ou doutra indole.

Adiversidade, pois, € unha realidade social, e, polo tanto, unha realidade en cada centro
educativo; realidade derivada da singularidade bioldxica, psicoloxica, social e cultural de
cada alumna e cada alumno, da singularidade de cada familia e de cada unha das profe-
soras e dos profesores, tamén das particularidades de cada centro e de cada comunidade
educativa no seu conxunto. E a resposta educativa a esa diversidade debe concretarse en
cada un dos proxectos educativos, en cada unha das ensinanzas, na coordinacion docen-
te, na personalizacion da educacion de cada unha das alumnas e alumnos, nos recursos
e medidas educativas, nos compromisos familiares e sociais e en todo o que contribua ao
maximo desenvolvemento persoal e social do alumnado e a sua preparacion para convivir
e participar, de forma auténoma, nunha sociedade democratica.

Concibese a atencion educativa & diversidade como o conxunto de medidas e acciéns
desenadas coa finalidade de adecuar a resposta educativa as diferentes caracteristicas,
potencialidades, ritmos e estilos de aprendizaxe, motivacidns e intereses e situacions so-
ciais e culturais de todo o alumnado. Estas medidas e accions implican a toda a comunida-
de educativa e deben concretarse en propostas curriculares e organizativas que tefian en
conta a pluralidade de todas e cada unha das alumnas e alumnos.

O obxectivo educativo de conseguir que todas as persoas acaden o maximo desenvol-
vemento persoal e social posible require que se lles facilite unha educacién adaptada as
suas singularidades, que se lles garanta unha igualdade efectiva de oportunidades e que
se lles ofrezan os recursos necesarios, tanto ao alumnado que o precise como aos centros
en que se escolariza. E sendo isto necesario para a totalidade do alumnado, mais nos
casos daquel que presenta necesidades educativas especiais, dificultades especificas de
aprendizaxe, altas capacidades intelectuais, incorporacion tardia ao sistema educativo ou
unhas condicidns persoais ou de historia escolar moi desfavorables. A atencién deste alum-
nado, considerado con necesidade especifica de apoio educativo na Lei organica 2/2006,
de educacion, debera axustarse, entre outros, aos principios de normalizacion de servizos,
de flexibilidade na resposta educativa, de prevencion e de atencion personalizada.

En consecuencia, ningunha circunstancia persoal ou social pode ser motivo de discrimi-
nacion a hora de organizar a atencién educativa do alumnado, polo que os centros educa-
tivos deberan ofrecer unha resposta que compense as diferenzas individuais de todas as
alumnas e alumnos, no marco dos principios de normalizacién e inclusion e desde a con-
sideracién da diversidade como un elemento enriquecedor para o conxunto da sociedade.

Xa se recolle no preambulo da citada Lei organica 2/2006, que a educacion «& o medio
mais adecuado para garantir o exercicio da cidadania democratica e un instrumento de
mellora da condicion humana e da vida colectiva».

Nas conclusions do Consello da Unién Europea do 12 de maio de 2009 acordase, entre
outras cousas, que a cooperacion europea no ambito da educacién e da formacion ata
2020 se debera situar nun marco que recolla os seguintes catro obxectivos estratéxicos:

a) Facer realidade a aprendizaxe permanente e a mobilidade dos educandos.
b) Mellorar a calidade e a eficacia da educacion e da formacion.
c) Promover a equidade, a cohesioén social e a cidadania activa.

d) Incrementar a creatividade e a innovacion, incluido o espirito empresarial, en todos
os niveis da educacion e da formacion.

Este decreto establece unha relacion de complementariedade co que, sobre a atencion
a diversidade, regulan os decretos da Comunidade Auténoma de Galicia que establecen a
ordenacion xeral das ensinanzas non universitarias, asi como co establecido, entre outras
normas, na Lei 13/1982, do 7 de abiril, de integracién social dos minusvalidos; na Lei orga-
nica 1/1996, do 15 de xaneiro, de proteccion xuridica do menor; na Lei organica 15/1999,
do 13 de decembro, de proteccién de datos de caracter persoal; na Lei 51/2003, do 2 de
decembro, de igualdade de oportunidades, non discriminacién e accesibilidade universal
das persoas con discapacidade; na Lei 7/2004, do 16 de xullo, galega para a igualdade
de mulleres e homes; na Lei organica 5/2000, do 12 de xaneiro, reguladora da responsa-
bilidade penal dos menores; na Lei 11/2007, do 27 de xullo, galega para a prevenciéon e o
tratamento integral da violencia de xénero; na Lei 27/2007, do 23 de outubro, pola que se
recofiecen as linguas de signos espafolas e se regulan os medios de apoio & comunica-
cion oral das persoas xordas, con discapacidade auditiva e xordo-cegas; na Lei 5/2010, do
23 de xufio, pola que se establece e regula unha rede de apoio a muller embarazada; no
Real decreto 240/2007, do 16 de febreiro, sobre entrada, libre circulacion e residencia en
Espafna de cidadans dos Estados membros da Union Europea e doutros Estados parte no
Acordo sobre o Espazo Econémico Europeo; no Real decreto 132/2010, do 12 de febreiro,
polo que se establecen os requisitos minimos dos centros que impartan as ensinanzas do
segundo ciclo da educacién infantil, a educacion primaria e a educacion secundaria; no
Decreto 120/1998, do 28 de abiril, polo que se regula a orientacién educativa e profesional
na Comunidade Autdbnoma de Galicia; no Decreto 30/2007, do 15 de marzo, polo que se

regula a admision do alumnado en centros docentes sostidos con fondos publicos que im-
parten as ensinanzas reguladas na Lei organica 2/2006, do 3 de maio, de educacion; e na
Convencion do 13 de decembro de 2006 sobre os dereitos das persoas con discapacidade.

O decreto estrutirase en nove capitulos. No primeiro, de disposicidns xerais, establé-
cense o obxecto do decreto, o ambito de aplicacion, o concepto de atencion a diversidade
€ 0s principios xerais que deben presidir esa atencion.

No segundo, de actuaciéns e medidas de atencion a diversidade, establécese o marco
das actuacions xerais, tanto da Administracion educativa como dos centros docentes, asi
como o marco das medidas de atencion a diversidade, diferenciando entre as ordinarias e
as extraordinarias, rematando o capitulo co tratamento do Plan Xeral de Atencion a Diver-
sidade, en canto documento destinado a articulacion en cada centro docente da atencion
a diversidade.

O terceiro capitulo, referido a escolarizacién, establece os principios e as posibles mo-
dalidades de escolarizacion, priorizando sempre a escolarizacion ordinaria fronte a que se
realice en unidades ou centros de educacion especial.

O cuarto capitulo desenvolve todo o que fai referencia a promocién da escolarizacion e
da formacién das persoas, tanto no que se refire ao control da sua escolarizacién como as
circunstancias que requiren un tratamento singularizado desa escolarizacion, coa finalida-
de de que a formacién permanente estea presente ao longo da vida de cada persoa.

O capitulo quinto, dedicado integramente ao alumnado con necesidade especifica de
apoio educativo, aborda a conceptualizacién deste alumnado e os procedementos para a
sua identificacion, avaliacion e informes.

O sexto capitulo esta destinado aos recursos, tanto humanos como materiais e/ou de
equipamento, cunha clara referencia a autonomia que os centros docentes tefien na sua
distribucion e/ou aproveitamento.

O sétimo capitulo trata da participacion e da coordinacion, entendidas como factores
imprescindibles nos procesos de axuste e mellora do labor educativo. Esa participacion e
coordinacién establécense tanto no seo de cada comunidade educativa como no que ten
que ver con outros servizos e institucions.

O oitavo capitulo esta destinado a promocion da formacion, da innovacién e da mellora
da calidade educativa, por ser este ultimo un obxectivo permanente do sistema educativo.

No noveno capitulo abordanse os procesos de seguimento e avaliacion en canto meca-
nismos necesarios para garantir un tratamento adecuado da diversidade e para orientar os
procesos de reaxuste ou mellora constante.

Remata o decreto coas disposicions adicionais, derrogatoria e derradeiras.

En consecuencia, de conformidade co exposto, por proposta do conselleiro de Edu-
cacién e Ordenacion Universitaria, no exercicio da facultade outorgada polo artigo 34 da
Lei 1/1983, do 22 de febreiro, reguladora da Xunta e da sua Presidencia, conforme o dita-
me do Consello Escolar de Galicia, de acordo co ditame do Consello Consultivo de Galicia,
e logo da deliberacién do Consello da Xunta de Galicia, na sua reunién do sete de decem-
bro de dous mil once,

DISPONO:

CAPITULO |
Disposicions xerais

Artigo 1. Obxecto.

Este decreto ten por obxecto regular a atencién a diversidade do alumnado, coa fina-
lidade de facilitar o desenvolvemento persoal e social de cada alumna e alumno e o seu
potencial de aprendizaxe, facilitdndolles a adquisicion das competencias e a consecucion
dos obxectivos xerais previstos nas ensinanzas establecidas na Lei organica 2/2006, do 3
de maio, de educacion (LOE).

Artigo 2. Ambito de aplicacion.

Este decreto sera de aplicacidon en todos os centros docentes dependentes da conse-
lleria con competencias en materia de educacién da Comunidade Auténoma de Galicia.

Artigo 3. Concepto de atencion a diversidade.

No marco deste decreto, enténdese por atencidon a diversidade o conxunto de medidas
e accions que teien como finalidade adecuar a resposta educativa as diferentes caracte-
risticas e necesidades, ritmos e estilos de aprendizaxe, motivacions, intereses e situaciéns
sociais e culturais de todo o alumnado.

Artigo 4. Principios xerais de actuacion.

1. A atencion a diversidade rexerase polos principios de normalizacién e inclusion; equi-
dade, igualdade de oportunidades e non discriminacién; flexibilidade e accesibilidade; in-

terculturalidade e promocién da convivencia; autonomia dos centros docentes e participa-
cion de toda a comunidade educativa.

2. A atencién a diversidade abrangue a totalidade do alumnado, quen debera contar
coas medidas e recursos educativos que respondan as suas necesidades e caracteristicas
persoais.

3. Nas decisions pedagoxicas, organizativas e de xestion dos centros educativos terase
en conta a atencion a diversidade.

4. As accions preventivas e a deteccidon tempera teran caracter prioritario nos centros
docentes, coa implicacion e a participacion de toda a comunidade educativa e, de ser o
caso, doutras administracions ou entidades sen animo de lucro.

5. Na resposta educativa a diversidade priorizaranse as medidas de caracter ordinario
e normalizador. As de caracter extraordinario so se levaran a cabo unha vez esgotadas as
anteriores.

6. A intervencion educativa basearase nun enfoque multidisciplinar e de colaboracion e
coordinacion entre os diferentes profesionais.

7. As nais, pais ou titores e titoras legais do alumnado recibiran, de forma individualiza-
da, a necesaria informacion e asesoramento respecto das caracteristicas e necesidades
do alumnado, asi como das medidas que se deberan adoptar para a sua atencidon nos
centros educativos.

8. A formacién, a innovacion e a difusion de boas practicas na atencién a diversidade
seran accions que se deberan promover para a mellora continuada da calidade educativa.

CAPITULO II
Actuacions e medidas de atencion a diversidade

Seccion 1.2 Actuacions
Artigo 5. Actuacions da Administracion educativa.

A conselleria con competencias en materia de educacion, no marco das actuacions
destinadas a adecuar a resposta educativa a diversidade, debera:

1. Garantir unha adecuada e equilibrada escolarizacion do alumnado con necesidade
especifica de apoio educativo na planificacion da oferta de prazas escolares nos centros
sostidos con fondos publicos.

2. Realizar a dotacién dos recursos necesarios para ofrecer unha educacion equitativa
e de calidade, dentro dos principios inclusivos e de individualizacion da intervencion edu-
cativa.

3. Adecuar os centros docentes as disposicions vixentes en materia de promocion da
accesibilidade universal.

4. Impulsar accions, medidas e programas dirixidos, entre outros, a: compensacion de
desigualdades en educacion, prevencion do absentismo e abandono escolar, mellora da
convivencia, transicion a vida laboral e promocion da aprendizaxe ao longo da vida.

5. Impulsar a formacion de todo o profesorado na atencién ao alumnado con necesidade
especifica de apoio educativo.

6. Adoptar cantas outras actuacions se determinen para propiciar a calidade e a equida-
de no ambito da atencion a diversidade.

Artigo 6. Actuacions dos centros docentes.

No marco das actuaciéns destinadas a adecuar a resposta educativa a diversidade, os
centros docentes deberan:

1. Tomar as decisions e adoptar as medidas que optimicen a accion educativa, respon-
dan as necesidades do alumnado e contribluan a consecuciéon das competencias e dos
obxectivos das diferentes etapas e ensinanzas.

2. Desenfiar e pofier en practica accions preventivas e de deteccion tempera, garantindo
un tratamento educativo personalizado e adaptado a realidade de cada alumna e de cada
alumno.

3. Concretar e desenvolver os principios de atencién a diversidade nas decisidéns de
caracter pedagoxico, organizativo e de xestion do centro.

4. Desenvolver medidas e actuacidns de tipo curricular, relacional e organizativo para
promover a convivencia, a non discriminacion e o respecto polas diferenzas.

5. Optimizar a organizacion dos recursos do centro para atender e dar resposta as ne-
cesidades de todo o alumnado, en particular daquel con necesidade especifica de apoio
educativo.

6. Potenciar a accion titorial e orientadora por parte de todo o profesorado.

7. Promover a implicacién das nais, pais ou titores e titoras legais do alumnado no pro-
ceso educativo.

8. Impulsar a participacion do profesorado en actividades de formacion e innovacion, asi
como o intercambio de experiencias no ambito da atencién a diversidade.

9. Adoptar, no ambito da sua autonomia, cantas outras actuaciéns favorezan a atencion
a diversidade do alumnado, contando, cando cumpra, coa correspondente autorizacion.

Seccion 2.2 Medidas
Artigo 7. Concepto.

No marco deste decreto, enténdese por medidas de atencion a diversidade aquelas
actuacions, estratexias e/ou programas destinados a proporcionar unha resposta axusta-
da as necesidades educativas do alumnado. Estas medidas clasificanse en ordinarias e
extraordinarias e estaran recollidas no Plan Xeral de Atencion a Diversidade e nas concre-
cions anuais de dito plan.

Artigo 8. Medidas ordinarias.

1. No marco deste decreto, considéranse medidas ordinarias de atencién a diversidade
todas aquelas que faciliten a adecuacion do curriculo prescritivo, sen alteracion significa-
tiva dos seus obxectivos, contidos e criterios de avaliacion, ao contexto sociocultural dos
centros educativos e as caracteristicas do alumnado. Estas medidas tefien como finalidade
dar resposta as diferenzas en competencia curricular, motivacion, intereses, relacion so-
cial, estratexias, estilos e ritmos de aprendizaxe, e estan destinadas a facilitar a consecu-
cion dos obxectivos e competencias establecidas nas diferentes ensinanzas.

2. Sen prexuizo do establecido na normativa reguladora de cada etapa ou ensinanza,
entre as medidas ordinarias de atencion a diversidade incluense:

a) Adecuacion da estrutura organizativa do centro (horarios, agrupamentos, espazos) e
da organizacion e xestién da aula as caracteristicas do alumnado.

b) Adecuacién das programacions didacticas ao contorno e ao alumnado.

c) Metodoloxias baseadas no traballo colaborativo en grupos heteroxéneos, titoria entre
iguais, aprendizaxe por proxectos e outras que promovan a inclusion.

d) Adaptacion dos tempos e instrumentos ou procedementos de avaliacion.

e) Aulas de atencion educativa e convivencia e medidas e actuacions destinadas a me-
llora da convivencia.

f) Desdobramentos de grupos.

g) Reforzo educativo e apoio do profesorado con dispoiibilidade horaria.

h) Programas de enriquecemento curricular.

i) Programas de reforzo nas areas instrumentais basicas.

j) Programas de recuperacion.

k) Programas especificos personalizados.

I) Programas de habilidades sociais.

Artigo 9. Medidas extraordinarias.

1. No marco deste decreto, considéranse medidas extraordinarias de atencion a diver-
sidade todas aquelas dirixidas a dar resposta as necesidades educativas do alumnado con
necesidade especifica de apoio educativo que poden requirir modificaciéns significativas
do curriculo ordinario e/ou suponer cambios esenciais no ambito organizativo, asi como,
de ser o0 caso, nos elementos de acceso ao curriculo ou na modalidade de escolarizacion.
Aplicaranse unha vez esgotadas as de caracter ordinario ou por resultaren estas insufi-
cientes.

2. Para a aplicacion das medidas extraordinarias sera necesaria a autorizacion da direc-
cion do centro educativo, do Servizo de Inspeccion Educativa, da xefatura territorial ou da

direccion xeral que proceda, e, se é o caso, informe xustificativo do correspondente Servizo
de Orientacion.

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




CVE-DOG: ujkqds31-vnz4-vgh2-tca2-jsjdvun3px30

DOG Diario Oficial de Galicia

+ + +
+ + +

DOG NUum. 242 Mércores, 21 de decembro de 2011 Pax. 37496

3. Sen prexuizo do establecido na normativa reguladora de cada etapa ou ensinanza e
da limitacion dalgunha a ensinanzas ou etapas especificas, considéranse medidas extraor-
dinarias de atencién a diversidade, entre outras, as que seguen:

a) Adaptacions curriculares.
b) Agrupamentos flexibles.

c¢) Apoio do profesorado especialista en Pedagoxia Terapéutica e/ou en Audicion e Lin-
guaxe.

d) Flexibilizacion da duracién do periodo de escolarizacion.
e) Programas de diversificacion curricular.
f) Programas de cualificacion profesional inicial.

g) Atencion educativa ao alumnado que, por circunstancias diversas, presenta dificulta-
des para unha asistencia continuada a un centro educativo.

h) Grupos de adquisicion das linguas.
i) Grupos de adaptacion da competencia curricular.

4. A conselleria con competencias en materia de educaciéon podera establecer cantas
outras medidas de atencion a diversidade considere necesarias, asi como o procedemento
para a sua autorizacion.

Seccion 3.2 Plan Xeral de Atencion a Diversidade
Artigo 10. Concepto.

O Plan Xeral de Atencién a Diversidade é o documento en que se articula a atencién a
diversidade a que se refire o artigo 121.2 da Lei organica 2/2006, do 3 de maio, de educa-
cion. Neste plan concretaranse todas as actuacions e medidas de atencion a diversidade
que un centro educativo desena e desenvolve para adecuar a resposta educativa as nece-
sidades da totalidade do seu alumnado.

Artigo 11. Elaboracion e relacion co proxecto educativo.
1. Os departamentos de orientacion, ou os recursos equivalentes nos centros privados

concertados, seran os responsables de elaborar, de acordo coas directrices da Comision
de Coordinacion Pedagoxica e as achegas dos departamentos e/ou equipos de ciclo, a

proposta do Plan Xeral de Atencion a Diversidade, que trasladaran ao equipo directivo.

2. O Plan Xeral de Atencién a Diversidade sera aprobado polo consello escolar, por pro-
posta do claustro do profesorado, e pasara a formar parte do proxecto educativo.

3. O equipo directivo sera o responsable do desenvolvemento, seguimento e avaliacion
do Plan Xeral de Atencion a Diversidade.

4. Ao comezo de cada curso escolar, os departamentos de Orientacién dos centros ela-
boraran a proposta da concrecion anual do Plan Xeral de Atencion a Diversidade, que debe
formar parte da programacion xeral anual.

5. O equipo directivo incorporara a concrecion anual do Plan Xeral de Atencion a Diver-
sidade a programacion xeral anual, e velara polo seu cumprimento, avaliacion e memoria.

Artigo 12. Estrutura.

O Plan Xeral de Atencioén a Diversidade incluira, cando menos:

1. Xustificacion baseada no contexto.

2. Identificacién e valoracion das necesidades.

3. Determinacion dos obxectivos.

4. Descricion das actuacions, medidas e/ou programas para a atencion a diversidade.

5. Determinacion dos criterios para a organizacion e distribucion dos recursos e a apli-
caciéon das medidas propostas.

6. Concrecién das actuacions dos distintos profesionais en relacion coas medidas dese-
fnadas para o centro.

7. Mecanismos de coordinacion e colaboracion internos, asi como con outras etapas
educativas e cos centros adscritos ou de adscricion.

8. Canles de colaboracion coas nais, pais ou titores e titoras legais do alumnado e cos
diferentes servizos externos ao centro.

9. Protocolos para a solicitude e/ou autorizacion das medidas extraordinarias.

10. Procesos de seguimento, avaliacion e mellora do plan.
Artigo 13. Seguimento, avaliacion e memoria.

1. Cada centro educativo establecera os mecanismos e indicadores para o seguimento
e avaliacion do Plan Xeral de Atencion a Diversidade.

2. Ao final de cada curso, de acordo cos datos do proceso de seguimento e avaliacién, o
Departamento de Orientacion de cada centro elaborara a correspondente memoria do Plan
Xeral de Atencion a Diversidade, e establecera, de ser o caso, as pertinentes propostas
de mellora. Esta memoria incorporarase a memoria do Departamento de Orientacién e, en
consecuencia, @ memoria anual do centro.

Artigo 14. Supervision.

Corresponde aos servizos de Inspeccion Educativa supervisar a elaboracién, desenvol-
vemento e avaliacion do Plan Xeral de Atencion a Diversidade, asi como prestar o aseso-
ramento necesario para tales fins.

CAPITULO III
Escolarizacion

Artigo 15. Principios xerais.

A escolarizacién do alumnado nos centros docentes sostidos con fondos publicos en
que se imparten as ensinanzas establecidas na Lei organica 2/2006, de educacion, aten-
dera a liberdade de elecciéon de centro, aos principios de normalizacion e inclusion, as
circunstancias persoais de cada alumna e alumno, aos recursos existentes, aos informes e
ditames dos servizos de orientacion e a flexibilidade e reversibilidade, na busca dun ensino
de calidade e do desenvolvemento persoal e social do alumnado. De acordo cos ditos prin-
cipios, priorizarase a escolarizacion do alumnado con necesidades educativas especiais
nos centros ordinarios fronte as unidades ou aos centros de educacion especial.

Artigo 16. Modalidades de escolarizacion.
1. Considéranse modalidades de escolarizacion:

a) A escolarizacion en centros ordinarios, en que se poderan crear ou autorizar uni-
dades de educacién especial. Igualmente, determinados centros ordinarios poderan ser

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




CVE-DOG: ujkqds31-vnz4-vgh2-tca2-jsjdvun3px30

DOG Diario Oficial de Galicia

DOG NUm. 242 Mércores, 21 de decembro de 2011 Pax. 37499

+ + +
+ + +

habilitados, pola conselleria con competencias en materia de educacién, como centros de
escolarizacion preferente.

b) A escolarizacion en centros de educacién especial.

c) A escolarizacion combinada entre un centro ordinario e un centro de educacién es-
pecial. Para os efectos de escolarizacion, as unidades de educacion especial nos centros
ordinarios teran a consideracién de centros de educacion especial.

2. No caso das escolarizacions combinadas entre un centro ordinario e un centro de
educacién especial, o alumnado pertencera, para efectos académicos e administrativos,
ao centro educativo que se determine na resolucion da xefatura territorial correspondente.
O profesorado de ambos os centros coordinarase no proceso de planificacién, atencién e
avaliacion deste alumnado.

3. A escolarizacién do alumnado nunha modalidade diferente da ordinaria estara some-
tida a un proceso de revision periddica por parte da xefatura do Departamento de Orienta-
cion correspondente, que sera trimestral en educacion infantil e, cando menos, anual nas
demais ensinanzas. Cando, a partir desa revision, se conclia que é necesario un cambio
na modalidade de escolarizacion, este debera solicitarse a xefatura territorial correspon-
dente, quen resolvera.

Artigo 17. Escolarizacion nos centros ordinarios.
1. Os centros ordinarios constitien o referente basico para os efectos da escolarizacion.

2. A escolarizacion en educacion infantil podera, excepcionalmente, aumentarse ou re-
ducirse nun ano respecto do establecido con caracter xeral, en funcién, respectivamente,
das necesidades educativas especiais ou das altas capacidades do alumnado. En ningun
caso se podera permanecer en educacion infantil mais ala do ano natural en que se cum-
pran os sete de idade nin comezar a educacion primaria antes do ano natural en que se
cumpran 0s Cinco anos.

3. Cando en educacién infantil, de acordo co procedemento establecido, se opte pola
permanencia dunha nena ou neno con necesidades educativas especiais un ano mais no
primeiro ciclo, a sua incorporaciéon ao segundo ciclo realizarase ao primeiro curso dese
ciclo, ainda que non se axuste as condicions de idade requiridas con caracter xeral. Este
alumnado podera optar a reserva de prazas establecida con caracter xeral para o alumna-

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




CVE-DOG: ujkqds31-vnz4-vgh2-tca2-jsjdvun3px30

DOG Diario Oficial de Galicia

DOG NUm. 242 Mércores, 21 de decembro de 2011 Pax. 37500

+ + +
+ + +

do con necesidade especifica de apoio educativo que se escolariza no primeiro curso do
segundo ciclo de educacion infantil.

4. A escolarizacion en educacion primaria podera, excepcionalmente, aumentarse ou
reducirse nun ano respecto do establecido con caracter xeral, en funcion, respectivamente,
das necesidades educativas especiais ou das altas capacidades do alumnado. En ningun
caso se podera permanecer en educacién primaria mais ala do ano natural en que se
cumpran os quince de idade nin comezar a educacion secundaria obrigatoria antes do ano
natural en que se cumpran os dez anos.

5. A escolarizacion en educacién secundaria obrigatoria podera, excepcionalmente, au-
mentarse ou reducirse nun ano respecto do establecido con caracter xeral, en funcién das
necesidades educativas especiais ou das altas capacidades do alumnado, respectivamen-
te. En ningun caso se podera permanecer en educacion secundaria obrigatoria mais ala
do ano natural en que se cumpran os dezanove anos, agas en unidades ou centros de
educacion especial, que se podera prolongar ata o ano natural en que se cumpran os vinte
e un de idade.

Artigo 18. Escolarizacion en centros ordinarios de escolarizacion preferente.

1. A conselleria con competencias en materia de educacion podera habilitar centros
ordinarios como centros de escolarizacion preferente, coa finalidade de lle proporcionar a
atencién educativa ao alumnado con necesidades educativas especiais que, polas suas
singulares caracteristicas, precise recursos humanos ou materiais especificos de dificil
xeneralizacién nos centros ordinarios sostidos con fondos publicos.

2. O procedemento de escolarizacion nos centros ordinarios de escolarizacion preferen-
te do alumnado con necesidades educativas especiais que requira eses recursos ou mate-
riais especificos realizarase conforme o establecido para os centros de educacion especial.

Artigo 19. Escolarizacion en unidades de educacion especial.

1. A conselleria con competencias en materia de educacion podera crear ou autorizar
unidades de educacion especial en centros ordinarios cando se entenda como o recurso
mais adecuado para atender as necesidades educativas especiais de determinado alum-
nado, facilitando a participacion e a posibilidade de compartir actividades e espazos do
centro ordinario que favorezan a inclusion.

2. A escolarizacién do alumnado en unidades de educacion especial, combinada ou a
tempo completo, e a organizacién da sua atencion educativa, estaran suxeitas as mesmas
condiciéns e procedementos que os dispostos para os centros de educacion especial.

3. A escolarizacion do alumnado a tempo completo nunha unidade de educacion espe-
cial podera prolongarse un terceiro ano en educacién primaria e un cuarto en educacion
secundaria obrigatoria, nos termos establecidos pola conselleria con competencias en ma-
teria de educacion e respectando o limite de 15 anos nas unidades dos centros ordinarios
de educacion primaria e de 21 anos nos de educacion secundaria obrigatoria, cumpridos,
en ambos 0s casos, no ano natural en que remata o curso escolar.

4. Os proxectos educativos dos centros ordinarios que conten con unidades de edu-
cacioén especial incluiran os aspectos singulares da organizacién e funcionamento que as
caracterizan.

Artigo 20. Escolarizacion en centros de educacion especial.

1. Enténdese por centro de educacion especial aquel onde se escolariza, exclusiva-
mente, alumnado con necesidades educativas especiais que require modificacions signifi-
cativas do curriculo en parte ou en todas as areas ou materias e que precisa da utilizacion
de recursos moi especificos ou excepcionais, necesidades que non poden ser atendidas
e recursos que non se poden facilitar dentro das medidas de atencion a diversidade dos
centros educativos ordinarios.

2. A escolarizacién nos centros de educacion especial realizarase segundo o procede-
mento que estableza a conselleria con competencias en materia de educacion.

3. A competencia para a escolarizacion nos centros de educacion especial corresponde
a xefatura territorial e debera contar co ditame de escolarizacion emitido polos servizos de
Orientacién, co informe do Servizo de Inspeccion Educativa e coa manifestacion por escrito
da vontade das nais, pais ou titores e titoras legais.

4. O alumnado escolarizado a tempo completo nun centro de educacion especial podera
prolongar a sua escolarizacion un terceiro ano en educacién primaria e un cuarto en edu-
cacion secundaria obrigatoria, nos termos establecidos pola conselleria con competencias
en materia de educacion e respectando o limite de 21 anos de idade para a permanencia
do alumnado nos centros de educacion especial, cumpridos no ano natural en que finaliza
0 curso escolar.

5. As ensinanzas nos centros de educaciéon especial e nas unidades de educacion espe-
cial dos centros ordinarios abordaran unha educacion basica obrigatoria e unha formacion
profesional adaptada e de transicion a vida adulta. A educacion basica a que se refire o
punto anterior tera unha duracién minima de dez anos e centrarase no desenvolvemento
dos obxectivos e competencias basicas no grao en que as caracteristicas persoais do
alumnado o posibiliten. A formacion profesional adaptada estara encamifiada a adquisicion
de competencias profesionais e das habilidades da vida diaria que lle permitan ao alumna-
do desenvolverse coa maxima autonomia posible. Esta formacion, de ser o caso, podera
ter efectos de acreditacion das competencias profesionais adquiridas en relacion co Siste-
ma Nacional de Cualificaciéns e Formacion Profesional. A conselleria con competencias en
materia de educacion establecera a ordenacién das ditas ensinanzas.

6. Os centros de educacion especial, para efectos de organizacion e funcionamento,
contaran con regulacion especifica adaptada as stas peculiaridades. E competencia da
conselleria con competencias en materia de educacién esa regulacion.

7. Nos termos que estableza a conselleria con competencias en materia de educacion,
os centros de educacion especial poderan constituirse como centros de recursos especi-
ficos, pofiendo a disposicion dos centros ordinarios os materiais e recursos de que dispo-
fen, centralizando os recursos mais especializados e exercendo os labores de asesora-
mento e atencién ambulatoria que se determinen. Igualmente, fomentaran o intercambio de
experiencias e a difusion de boas practicas docentes.

CAPITULO IV
Promocién da escolarizacion e da formacion

Artigo 21. Promocion da escolarizacion.

Na promocién da escolarizacion e na busca permanente da mellora educativa e do éxito
escolar, a conselleria con competencias en materia de educacién tera como prioridades:

1. Asegurar a permanencia do alumnado no sistema educativo durante, cando menos,
as etapas obrigatorias. Esta actuacion levarase a cabo directamente ou en colaboracion
con outras administracions ou entidades sen animo de lucro que realicen acciéns preventi-
vas respecto do absentismo escolar.

2. Promover o desefio e a aplicacién de programas especificos de atencion a diversi-
dade para aquel alumnado que presente dificultades de insercién e/ou adaptacion esco-

lar, coa finalidade de favorecer a sua integracion no centro e promover a adquisicion dos
obxectivos e das competencias da etapa mediante unha metodoloxia adaptada as suas
necesidades e intereses.

3. Adoptar as medidas oportunas para posibilitar a atencién educativa ao alumnado
que, por razons de saude ou por decision xudicial, non poida asistir con regularidade a un
centro educativo. Para tal efecto, podera subscribir convenios, protocolos e/ou acordos
coas administraciéns con responsabilidade na atencién ao referido alumnado, mesmo con
institucions sen animo de lucro especializadas nesa atencion.

4. Fomentar a permanencia do alumnado nas ensinanzas postobrigatorias, tratando de
evitar o abandono escolar mediante unha adecuada oferta formativa e de programas para
a transicion a vida adulta e laboral, asi como por medio de medidas relativas a conciliacion
da vida escolar, laboral e familiar.

Artigo 22. Absentismo, abandono escolar temperan e desescolarizacion.
Para os efectos deste decreto, entenderase por:

1. Absentismo: ausencia ao centro escolar e sen causa debidamente xustificada do
alumnado en idade de escolarizacion obrigatoria. Esta ausencia ao centro supora, cando
menos, un dez por cento (10%) do horario lectivo mensual.

2. Abandono escolar temperan: situaciéon daquel alumnado que, podendo seguir esco-
larizado por idade, abandona o sistema educativo sen a obtencion da titulacién correspon-
dente.

3. Desescolarizacién: situacion en que persoas en idade de escolarizacién obrigatoria
non se atopan matriculadas en ningun centro educativo.

Artigo 23. Mecanismos de prevencion, sequimento e control.

1. A conselleria con competencias en materia de educacion promovera o acceso, maxi-
ma permanencia e promocion do alumnado no sistema educativo mediante programas e
medidas proactivas, directamente ou en colaboracion con outras administracions ou enti-
dades publicas ou privadas.

2. Estableceranse mecanismos de coordinacion entre as instituciéns educativas e os
poderes publicos con competencias na prevencion, deteccidon e intervencion ante as si-

tuacions de absentismo, desescolarizacion e abandono escolar temperan, para o cal se
adoptaran os protocolos de actuacién que correspondan.

3. Os centros educativos estableceran, nas suas normas de organizacion e funciona-
mento, 0os procedementos para a aplicacion dos citados protocolos, e recolleran, como
minimo, as seguintes actuacions ante situaciéns de desescolarizacion, absentismo e/ou
abandono escolar temperan:

a) Control e rexistro das incidencias na asistencia do alumnado aos centros escolares.

b) Informacién as nais, pais ou titores e titoras legais do alumnado e intervencién ante
a deteccion de casos.

c) Se procede, traslado da informacion a Inspeccion Educativa por parte da direccion
do centro.

Artigo 24. Plan autonémico de promocién da escolarizacion e da formacion.

A conselleria con competencias en materia de educacion impulsara a posta en marcha
dun plan autonémico de promocioén da escolarizacion e prevenciéon do absentismo e o
abandono escolar temperan, no cal se integren actuacions dos servizos educativos, so-
ciais, de saude, de emprego €, en xeral, de cantas administraciéns promovan e desenvol-
van actuacions destinadas a reducion do absentismo e do abandono escolar do alumnado.

Artigo 25. Atencién educativa hospitalaria e domiciliaria.

1. A atencion educativa hospitalaria e/ou domiciliaria teran por finalidade a continuidade
do proceso formativo do alumnado que curse ensinanzas de réxime xeral en modalidade
presencial en centros sostidos con fondos publicos e que, por prescricion facultativa, de-
bido a enfermidade ou lesién, non poida asistir con regularidade ao centro por un periodo
prolongado de tempo. En todo caso, priorizarase a atencién ao alumnado das etapas de
ensino obrigatorio.

2. Sera destinatario de atencion educativa hospitalaria o alumnado que deba perma-
necer ingresado nun centro hospitalario, a tempo completo ou en hospitalizacion de dia,
nalgunha das seguintes situacioéns:

a) Longa hospitalizacion: mais de trinta dias.

b) Media hospitalizacién: entre quince e trinta dias.
c¢) Curta hospitalizacion: menos de quince dias.

O alumnado de longa e media hospitalizacion sera quen reciba atencién educativa en
coordinacién co centro de orixe, mentres que o de curta hospitalizacién podera realizar no
centro hospitalario actividades educativas de caracter xeral.

3. A conselleria con competencias en materia de educacion establecera convenios cos
centros hospitalarios para garantir, cando proceda, a atencién educativa do alumnado hos-
pitalizado neles.

4. Sera destinatario de atencién educativa domiciliaria o alumnado escolarizado en cen-
tros sostidos con fondos publicos que deba permanecer convalecente no domicilio por un
periodo de tempo superior a un mes. Igualmente, sera obxecto desta atencion o alumnado
que padeza algunha enfermidade crénica que sexa a causa de faltas de asistencia ao cen-
tro de seis ou mais dias continuados ao mes dentro dun periodo minimo de seis meses.

5. A autorizacién da atencion educativa domiciliaria correspéndelle & Administracion
educativa, de acordo co procedemento que se estableza.

6. A conselleria con competencias en materia de educacion determinara os recursos
especificos que garantan a continuidade do proceso educativo do alumnado que precise
atencion educativa hospitalaria ou domiciliaria, asi como os criterios e procedementos para
a sua atencién e a coordinacion interprofesional.

Artigo 26. Alumnado menor sometido a medidas de responsabilidade penal.

A escolarizacion do alumnado menor de idade a quen, por decision xudicial, se lle im-
pofan medidas que afectan a sua escolarizacién realizarase de acordo co establecido no
artigo 7 da Lei organica 5/2000, do 12 de xaneiro, reguladora da responsabilidade penal
dos menores. En todo caso, respectarase o dereito a educacion do alumnado en idade de
escolarizacion obrigatoria.

Artigo 27. Alumnado sometido a medidas de proteccion e tutela.

1. A conselleria con competencias en materia de educacion desenvolvera accions de
caracter compensatorio destinadas ao alumnado sometido a medidas de proteccion e tute-
la, asegurando o seu acceso e permanencia no sistema educativo. Na sua atencion, pro-

